Тема: БСҮ “Мин өйдә булышчы”
5 нче сыйныф, рус төркеме
Дәреснең максатлары: 
 “Мин өйдә булышчы”  темасы буенча сөйли белү күнекмәләрен камилләштерү, хикәя төзи белү өчен шартлар тудыру;
2.  Текст белән эшләү,  кирәкле мәгълүматны таба белү, сүзләр белән сүзтезмәләр, җөмләләр төзи белү күнекмәләре булдыру, төркемнәрдә эшләү күнекмәләрен үстерү, бәйләнешле сөйләм телен үстерү;
3 . Укучыларда  хезмәткә мәхәббәт, ярдәмчеллек  сыйфатлары тәрбияләү.
Дәрес тибы:   бәйләнешле сөйләм телен үстерү дәресе.
Көтелгән нәтиҗәләр:
Шәхескә кагылышлы УУГ
Уку эшчәнлеге һәм аның мотивлары арасында элемтә урнаштыру.
Регулятив УУГ
Укытучы белән бергә уку максаты кую;
Проблеманы чишүдә берничә вариант табу;
Мисалларны  истә тотып гамәлләр кылу.
Танып белү УУГ
Логик гамәлләр башкару ( анализ, синтез);
Проблема кую һәм аны чишү.
Коммуникатив УУГ
Үз фикерләреңне тулы, төгәл һәм ачык, аңлаешлы итеп әйтү, аны яклау;
Партнер гамәлләре белән идарә итү.
Предметара бәйләнеш әдәбият, хезмәт, 
Җиһазлау:  проектор, компьютер, пазл, рәсемнәр, клей, маркер, А3 форматлы кәгазь
Дәрес барышы.
I. Исәнләшү, уңай психологик халәт тудыру)
-Исәнмесез, укучылар! (Исәнмесез!)
- Хәлләрегез ничек? Яхшымы? Сез дәрестә эшне башларга әзерме?( Яхшы. Әйе.)
II. Уку мәсьәләсен кую
-Укучылар, әйдәгез сөйләшәбез. Минем сорауларыма җавап бирегез әле. Сезнең энегез бармы?  Ә кемнең абыйсы  яки апасы бар? Аңа ничә яшь? Сезнең әби яки бабагыз бармы? Өйдә песиегез я этегез бармы? Аларны кем ашата?
-Укучылар, парталарыгыздагы кәгазь кисәкләренә игътибарра итегез әле. Бу пазл кисәкләреннән рәсем җыярга кирәк. Тиз генә скотч белән ябыштрыгыз. тактадагы рәсемгә карагыз әле. Нәрсә барлыкка килде? (рәсем) Рәсемдә кемнәр бар?(Балалар) Алар нишлиләр? (Өй җыештыралар, әниләренә булышалар)  Ә сез өегездә әниләрегезгә булышасызмы? (Әйе) әйдәгез бүген шул хакта сөйләшик.  Рәсемнәрегезне өйләндереп карагыз әле. (МИН ӨЙДӘ БУЛЫШЧЫ) Бүгенге дәреснең темасы нинди була, ничек уйлыйсыз? (Өйдә әнигә булышу. Мин-өйдә булышчы).  Ни өчен без өйдә әнигә, әтигә яки әби-бабайга булышу турында сөйләшәбез. Нинди максат белән? ( Сүзләрне хәтердә калдыру, сорауларга җавап бирергә өйрәнү, сорау куя  белергә, сөйләшергә өйрәнү. Бик дөрес.

(Фонетик зарядка) 
Минем арттан кабатлагыз әле: Ә, әни, әти, әби, белән яшим мин.Ү  чүп,  үтүк, күлмәк, Җ җиде, җыештыр,Ө көн, өй.  Сөрт
III Белемнәрне актуальләштерү Экранда мультфильм , геройлар эш башкаралар) Укучылар , карагыз әле, геройлар нишлиләр? (җыештыралар) Матроскин  нишли?(идән себерә), Шарик  нишли?( Ул да идән себерә) Дядя Федор идән себерәме?( ЮК, ул идән себерми) Ул  нишли? (Дядя Федор тузан сөртә), Шарик тузан сөртәме? (Юк) Шарик нишли?(Бүлмә җыя) Матроскин нишли? (Ул да бүлмә җыя), Алар нишлиләр? (Чүп түгәләр) Дядя Федор бүлмә җыямы? (Юк, Ул бүлмә җыймый)Ул нишли? (Ул тәрәзә юа) Матроскин тәрәзә юамы? (Юк,ул тәрәзә юмый) Ул нишли? (Ул мич чистарта) Шарик мич чистартамы? (Юк, ул чүп түгә). Алар нишлиләр? (Өй җыештыралар). Хәзер алар чиста өйдә торалар.
IV Белем һәм күнекмәләрне ныгыту
 Диалог төзү
 Хәзер паталарыгыздагы карточкаларны алыгыз. Рәсемнәр буенча парларыгызны табыгыз. Рәсемнәрдәге сүзләр белән диалог төзегез. Карточкаларыгызны игътибар белән карагыз әле, кемнәрнең карточкалары аерылып тора? Сез диалогны такта янына чыгып сөйләгез. (1 Рәс. Чүп түгә, 2. Рәс. Тузан сөртә.)  һәм 7 пар  рәсем-тузан суырта, идән юа, савыт-саба юа, ашарга пешерә, урын-җирен җыя, идән себерә, гөлләргә су сибә, кер юа, үтүкли, өстәл җыя, бүлмәсен җыя, песиен ашата)
Тест эшләү
 - Ә сез өйдә булышасызмы? Ничек булышасыз? (Идән себерәбез, тузан суыртабыз, чүп түгәбез, урын-җирне җыябыз)  Әйдәгез, сезнең өйдә нинди булышчы икәнлегезне билгелибез.  Парталарда карточкалар бар.  Карточкадагы сорауларга әйе яки юк дип җавап бирергә кирәк. + куегыз.  Аня, карточкадагы беренче сорауны Максимга бир әле? (сорау-җавап) Петя, икенче сорауны Диларәгә бир әле.( Шулай сораулар беткәнче дәвам итә) Идән себерәсеңме? Бүлмәңне җыештырасыңмы? Кибеткә барасыңмы? Гөлләргә су сибәсеңме? Тузан сөртәсеңме? Чүп түгәсеңме? Урын-җиреңне җыясыңмы? (Чиратлап сорауларны укыйлар, җавап язалар).Экранда критерийлар 7-бик яхшы, 5-6 яхшы, 0-4 яхшырак эшләргә тырыш!  Балларыгызны санап, үзегезгә нәтиҗә ясагыз! Кемгәдер “Өйдә  иң яхшы булышчы” исемен алыр өчен тырышырга кирәктер!Я, кайсыгыз 7 балл җыйды? Сез иң яхшы булышчы исеменә булдыгыз, сезгә Алтын медаль тапшырабыз. Ә кемнең баллары 5-6 булды? Сез икенче урында, сезгә көмеш медальләр тапшырабыз. Ә хәзер бу эшләрегезне ничек эшләгәнегезне күрсәтегез әле.
 Физкультминутка
Ә хәзер бу эшләрегезне ничек эшләгәнегезне күрсәтегез әле.
 Мин музыка кабызам, сезгә сүзләр әйтәм, сезгә шул уйнап күрсәтергә кирәк. Башладык. Идән юабыз, тузан сөртәбез, аш пешерәбез.
 Текст белән эш
 Кичә Марат әбисе белән бабасында кунак булды. Ул анда ....Ничек уйлыйсыз, нишләгән?)  ( булышкан, идән себергән, савыт-саба юган) Ул анда бабасы белән велосипедын ремонтлый. Аннан соң ул  кухняда әбисе белән...(ничек уйлыйсыз, нишләгән?) (табын җыйган, савыт-саба юган), Аннан соң ул  кухняда әбисе белән рецептлар китабын караган. Бүген Марат әнисенең туган көненә тәмле торт пешерә. Ничек уйлыйсыз, әнисе шатланырмы?( Әйе, шатланыр) Өйдә эш бик күп, һәр кеше үз эшен башкарса, бөтен кеше дә шат булыр. Әниләрне тагын ничек шатландырып була ? ( Өй эшләрен эшләргә булышып, яхшы укып)
Текст буенча язма эш   (таблица тутыру)
Укучылар, парталарыгызда таблицалар бар.  Анда текст буенча җөмләләр язылган. Игътибар белән укыгыз, эчтәлеккә туры киләме ул җөмләләр яки эчтәлеккә туры килмиме. Эчтәлеккә туры килсә, әйе, килмәсә, юк сүзен языгыз. ( Маратның әбисе һәм бабасы бар. Марат әбисе, бабасы белән яши. Ул бабасы белән велосипедын ремонтлаган. Ул әбисе белән альбом караган. Кичә Марат әнисенең туган көненә тәмле торт пешергән.) Әйдәгез, эшебезне тикшерәбез. Карточкаларыгызны сул як күршегезгә бирегез, бер-берегезнең эшен тикшерегез. 
IV Постер төзү (группаларда, 3 группа үз картасын төзи) 
Өй эшләрен күбрәк эшли? Әйе, әниләр, әтиләр. Ә без аларга кайсы эшләрне эшләр булыша алабыз? Әниләргә нәрсә эшләгә булышабыз? Әтиләргә? Шуны эшләрнең постерын төзеп карыйк әле. Парталардагы ак кәгазьләрне алыгыз, аңа өй эшләре рәсемнәрен ябыштырыгыз. (Ябыштыралар) Ә хәзер сезне тыңлап карыйк, нәрсә килеп чыкты икән.
 V Рефлексия. 
-Укучылар, дәрестә сезгә нәрсә аңлашылмады?
-Сезгә нәрсә авыр булды?
Әгәр дә дәрес сезгә кызыклы һәм файдалы булса, өстәлдәге күбәләкләрегезне салават күперенең кызыл төсенә ябыштырыгыз. Дәрестә аңлашылып бетмәгән әйберләр калса-сары төсенә куегыз.
VI.  Бәяләү. -  (Бәяләү КРИТЕРИЙЛАРЫ экранда)  Мин  дәрестә  бик актив. Тема буенча сүзләрне сөйләмдә  дөрес куллана беләм, сорауларга  җавап бирәм. -5
Мин дәрестә актив. Тема буенча сүзләрне сөйләмдә кулланганда, сораулага җавап биргәндә 1-2 хата җибәрдем. -4
Мин дәрестә актив. Тема буенча сүзләрне дөрес кул сөйләмдә кулланганда, сораулага җавап биргәндә 3-4 хата җибәрдем.-3
Шушы критерийлардан чыгып, үз эшегезгә билге куегыз 	
VII Өй эше .
1. “Мин –өйдә булышчы” темасына рәсем ясарга
2. “Өйдә булышчы” көндәлеген тутырырга.
3. Тема буенча сүзләр белән кроссворд төзергә.

Дәрес тәмам. Сау булыгыз.

